
CYRN CARW




1 UN o bethau rhyfedd natur yw cyrn y carw.
Pan fydd wedi gorffen tyfu, y mae'r cyrn
yn fawr ac yn ganghennog, yn asgwrn
caled a miniog; a gwae i'r neb yr ymosodant.
arnynt.

Pan fo'r ceirw'n ieuainc, cyn i'w cyrn dyfu, eu
harddwch a'u diniweidrwydd yw eu hamddiffyniad.
"Tlws pob peth bychan."

Pan fydd y cyrn yn dechrau tyfu, bydd gwisg of
groen byrflew drostynt. Y mae hwn yn esmwyth
fel melfed; a phan fydd y cyrn yn ieuainc, dywedir
eu bod yn eu melfed."

2. Pan fydd y cyrn felly, bydd y carw yn fwyn a
diniwed. Cilia yn swil i'r goedwig, ac ni wna ddrwg
i neb. Ond wedi i'r cyrn dyfu'n fwy, syrthia y
croen melfedaidd oddiarnynt rhwbia y carw hwy
yn erbyn y coed neu planna hwy i'r ddaear. Yn
raddol cryfha a chaleda y cyrn nes mynd yn asgwrn
caled. Yna y mae'r carw yn barod i ymosod ac i
ymladd.

